
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса канму гражданскӧй служащӧйяслы, кодъясӧс ротация серти индӧма Коми Республикаса канму гражданскӧй чинӧ Коми Республикаса мӧд инын сулалысь Коми Республикаса канму органлӧн мутас органӧ, оланін медалӧмысь (медалӧмсӧ медалӧмысь) рӧскод мынтӧм йылысь
“Коми Республикаса канму гражданскӧй службаын ӧткымын юалӧм йылысь” Коми Республикаса Оланпас збыльмӧдӧм могысь Коми Республикаса Веськӧдлан котыр шуис:
1. Вынсьӧдны Коми Республикаса канму гражданскӧй служащӧйяслы, кодъясӧс ротация серти индӧма Коми Республикаса канму гражданскӧй чинӧ Коми Республикаса мӧд инын сулалысь Коми Республикаса канму органлӧн мутас органӧ, оланін медалӧмысь (медалӧмсӧ медалӧмысь) рӧскод мынтан пӧрадок содтӧдын индӧм серти.

2. Урчитны, мый оланінса ӧтувъя площадьысь 1 кв. метр медалан (медалӧмсӧ медалан) медыджыд доныс, кутшӧмӧн вӧдитчӧны Коми Республикаса канму гражданскӧй служащӧйяслы, кодъясӧс ротация серти индӧма Коми Республикаса канму гражданскӧй чинӧ Коми Республикаса мӧд инын сулалысь Коми Республикаса канму органлӧн мутас органӧ, оланін медалӧмысь (медалӧмсӧ медалӧмысь) рӧскод мынтан ыджда арталӧм вылӧ, лӧсялӧ оланінса ӧтувъя площадьысь 1 кв. метр медалан (медалӧмсӧ медалан) медыджыд донлы, кутшӧмӧн вӧдитчӧны федеральнӧй канму гражданскӧй служащӧйяслы, кодъясӧс ротация серти индӧма федеральнӧй канму гражданскӧй чинӧ Коми Республика мутасын сулалысь федеральнӧй канму  органӧ, оланін медалӧмысь (медалӧм оланін медалӧмысь) рӧскод мынтан ыджда арталӧм вылӧ.
3. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм бӧрын.
Коми Республикаса Юралысьлысь

могъяс недыр олӧмӧ пӧртысь                                                          В. Гайзер

Сыктывкар

2014 вося рака тӧлысь 11 лун

88 №
ВЫНСЬӦДӦМА
Коми Республикаса Веськӧдлан котырлӧн

2014 во рака тӧлысь 11 лунся 88 №-а шуӧмӧн

(содтӧд)
Коми Республикаса канму гражданскӧй служащӧйяслы, кодъясӧс ротация  серти индӧма Коми Республикаса канму гражданскӧй чинӧ Коми Республикаса мӧд инын сулалысь Коми Республикаса канму органлӧн мутас органӧ, оланін медалӧмысь (медалӧмсӧ медалӧмысь) рӧскод мынтан
ПӦРАДОК
1. Тайӧ Пӧрадокыс урчитӧ Коми Республикаса республиканскӧй сьӧмкуд тшӧт весьтӧ Коми Республикаса канму гражданскӧй служащӧйяслы, кодъясӧс ротация  серти индӧма Коми Республикаса канму гражданскӧй чинӧ (водзӧ – гражданскӧй служба) Коми Республикаса мӧд инын сулалысь Коми Республикаса канму органлӧн мутас органӧ (водзӧ лӧсялӧмӧн – мутас орган, гражданскӧй служащӧйяс), оланін медалӧмысь (медалӧмсӧ медалӧмысь) рӧскод мынтан пӧрадок.

2. Гражданскӧй служащӧйлы Коми Республикаса специализируйтӧм канму оланін фондысь служебнӧй олан жыръяс сеттӧдз мынтыссьӧ оланін медалӧмысь (медалӧмсӧ медалӧмысь) рӧскод оланін медалӧм йылысь сёрнитчӧм кырымалан лунсянь да сылӧн вына кадколастӧ, но ротация серти гражданскӧй служба чинын уджавны заводитӧмысь оз водзджык да ротация  серти гражданскӧй служба чинын уджалӧм йылысь служебнӧй када контракт помлӧн лунысь оз сёрӧнджык.  
3.  Оланін медалӧмысь (медалӧмсӧ медалӧмысь) рӧскод мынтан ыджда гражданскӧй служащӧйлы артавсьӧ оланінлӧн ӧтувъя площадьлӧн татшӧм норма индӧд серти (водзӧ – норма индӧд):

ӧткӧн олысь гражданскӧй служащӧй вылӧ оланінлӧн ӧтувъя площадьысь 33 кв.метр;

гражданскӧй служащӧйлӧн 2 морта котыр вылӧ оланінлӧн ӧтувъя площадьысь 42 кв.метр;

гражданскӧй служащӧйлӧн котырысь быд морт вылӧ, кӧні 3 да унджык морт оланінлӧн ӧтувъя площадьысь 18 кв.метр.
Тайӧ Пӧрадоклӧн могъяслы гражданскӧй служащӧйлӧн котырысь быд морт улын гӧгӧрвосьӧны сыкӧд ӧтув олысь верӧс (гӧтыр), а сідзжӧ челядьыс да гражданскӧй служащӧйлӧн да сылӧн гӧтырлӧн (верӧслӧн) бать-мамыс.

4. Норма индӧдысь вевтыртӧм лоӧ позянаӧн татшӧм случайясын:

1) вевтыртӧны кӧ норма индӧдсӧ тайӧ инын социальнӧя медалан сёрнитчӧм серти оланін сетан нормаясыс, кутшӧмъясӧс урчитӧма Россия Федерацияса олан кодекслӧн 50 статья серти;

2) эм кӧ гражданскӧй служащӧйлӧн мукӧд норма инӧда  актъяслӧн положениеяс серти оланінлӧн содтӧд ӧтувъя площадь вылӧ инӧд. 
5.  Оланін медалӧмысь (медалӧмсӧ медалӧмысь) рӧскод мынтан ыджда гражданскӧй служащӧйлы урчитӧ тайӧ Пӧрадоклӧн 7 пунктса витӧд абзацын индӧм Коми Республикаса колана канму орган либӧ мутас орган (эм кӧ сылӧн кыдз юридическӧй кывкутысьлӧн инӧд), кӧні гражданскӧй служащӧй нуӧдӧ гражданскӧй службасӧ, гражданскӧй служащӧйӧн медалӧм (медалӧмсӧ медалӧм) оланінлӧн ӧтувъя площадь ыдждасӧ (но тайӧ Пӧрадокса 3 да 4 пунктъяс серти урчитӧм ыдждаысь оз ыджыдджыкӧс) оланінса ӧтувъя площадьысь 1 кв.метр медалӧмлысь (медалӧмсӧ медалӧмлысь) медыджыд дон вылӧ унаалӧмӧн, кутшӧмӧс урчитӧма Коми Республикаса Вськӧдлан котырлӧн 2014 во рака тӧлысь 11 лунся 88 №-а шуӧм серти.

Этшаджык кӧ збыль рӧскод ыдждаыс гражданскӧй служащӧйлӧн оланін медалӧм вылӧ (медалӧмсӧ медалӧм вылӧ) тайӧ пунктса медводдза абзац серти арталӧм рӧскод ыдждаысь, гражданскӧй служащӧйлы оланін медалӧм вылӧ (медалӧмсӧ медалӧм вылӧ) рӧскод мынтыссьӧ артмӧм ыдждаын.

Унджык кӧ збыль рӧскод ыдждаыс гражданскӧй служащӧйлӧн оланін медалӧм вылӧ (медалӧмсӧ медалӧм вылӧ) тайӧ пунктса медводдза абзац серти арталӧм рӧскод ыдждаысь, гражданскӧй служащӧйлы оланін медалӧм вылӧ (медалӧмсӧ медалӧм вылӧ) рӧскод мынтыссьӧ тайӧ пунктса медводдза абзац серти.
6. Тайӧ Пӧрадоклӧн 7 пунктса витӧд абзацын индӧм Коми Республикаса канму органӧн, мутас органӧн (эм кӧ сылӧн кыдз юридическӧй кывкутысьлӧн инӧд) оланін ӧтувъя площадьысь 1 кв.метр медалӧмлӧн (медалӧмсӧ медалӧмлӧн) медыджыд дон вежигӧн выль пӧв артавсьӧ оланін медалӧм вылӧ (медалӧмсӧ медалӧм вылӧ) рӧскод мынтан ыджда 30 лунӧн Коми Республикаса Веськӧдлан котырлӧн шуӧм вынсялӧмсянь, кӧні урчитӧма Коми Республикаса Веськӧдлан котырлӧн 2014 во рака тӧлысь 11 лунся 88 №-а шуӧм серти оланін  медалӧмлӧн (медалӧмсӧ медалӧмлӧн) медыджыд дон вежӧм.

7. Гражданскӧй служащӧйлы оланін медалӧм вылӧ (медалӧмсӧ медалӧм вылӧ) рӧскод мынтӧм йылысь помшуӧм примитӧны тайӧ пунктса витӧд абзацын индӧм Коми Республикаса канму орган, мутас орган (эм кӧ сылӧн кыдз юридическӧй кывкутысьлӧн инӧд) мутас органӧ, кытчӧ гражданскӧй служащӧйӧс индӧма гражданскӧй служба вылӧ,  гражданскӧй служащӧйӧн документъяслысь копияяс налысь оригиналъяссӧ петкӧдлӧмӧн  сетан лунсянь 7 лунӧн:

1) оланін медалӧм вылӧ (медалӧмсӧ медалӧм вылӧ) сёрнитчӧм, мый кырымалӧма Россия Федерация оланпастэчас серти;

2) гражданскӧй служащӧйӧс да сылӧн котырысь йӧзӧс эскӧдан документъяс;

3) тайӧ Пӧрадоклӧн 4 пунктса 2 пунктув серти гражданскӧй служащӧйлы содтӧд оланін ӧтувъя площадь вылӧ инӧдсӧ эскӧдан документъяс.
Мутас орган, кутшӧмлӧн абу инӧдыс кыдз юридическӧй кывкутысьлӧн, мӧдӧдӧ гражданскӧй служащӧйлӧн документъяслысь сыӧн примитӧм копияяссӧ Коми Республикаса канму органӧ, кутшӧм артмӧдіс индӧм мутас органсӧ, тайӧ пунктын индӧм документъяс примитан лунсянь 3 уджалан лунӧн. 

8. Гражданскӧй служащӧйлы оланін медалӧм вылӧ (медалӧмсӧ медалӧм вылӧ) рӧскод мынтӧм вӧчӧ колана мутас орган (эм кӧ сылӧн кыдз юридическӧй кывкутысьлӧн инӧд) либӧ Коми Республикаса канму орган, кӧні гражданскӧй служащӧй прӧйдитӧ гражданскӧй службасӧ,  гражданскӧй служащӧйӧн оланін медалӧмысь (медалӧмсӧ медалӧмысь) мынтысьӧм йылысь документъяс сетан лунсянь 30 лунысь оз сёрӧнджык гражданскӧй служащӧйлӧн сыӧн бӧрйӧм банкын восьтӧм тшӧт вылӧ сьӧмсӧ сьӧмтӧм формаӧн вуджӧдӧмӧн.

Оланін медалӧмысь (медалӧмсӧ медалӧмысь) мынтысьӧм йылысь документъяс гражданскӧй служащӧй сетӧ мутас органӧ, кытчӧ гражданскӧй служащӧйӧс индӧма гражданскӧй служба вылӧ, сыӧн мынтысян лунсянь 10 уджалан лунӧн.

Тайӧ пунктын индӧм мутас органӧ документъяс воан лунсянь 3 уджалан лунӧн мутас орган, кутшӧмлӧн абу инӧдыс кыдз юридическӧй кывкутысьлӧн, мӧдӧдӧ гражданскӧй служащӧйӧн сетӧм документъяссӧ тайӧ Пӧрадоклӧн 7 пунктса витӧд абзацын индӧм Коми Республикаса канму органӧ. 

9. Гражданскӧй служащӧйлӧн котырын морт лыд вежсигӧн да мукӧд лоӧмтор бӧрын, мый бӧрын оланін ӧтувъя площадь оз лӧсяв тайӧ Пӧрадокса 3 пунктын урчитӧм нормативъяслы, гражданскӧй служащӧйлы быть колӧ юӧртны та йылысь мутас органӧ, кытчӧ гражданскӧй служащӧйӧс индӧма гражданскӧй служба вылӧ, лоӧмторъяс заводитчан лунсянь 5 уджалан лунӧн индӧм вежсьӧмъяс йылысь шыӧдчӧм да эскӧдан документъялысь копияяссӧ ӧттшӧтш сетӧмӧн.   

Тайӧ пунктын индӧм мутас органӧ шыӧдчӧм да документъяслӧн копияяс воан лунсянь 3 уджалан лунӧн мутас орган, кутшӧмлӧн абу инӧдыс кыдз юридическӧй кывкутысьлӧн, мӧдӧдӧ гражданскӧй служащӧйӧн тайӧ пункт серти сетӧм шыӧдчӧмсӧ да документъяслысь копияяссӧ тайӧ Пӧрадоклӧн 7 пунктса витӧд абзацын индӧм канму органӧ. 

10. Тайӧ Пӧрадокса 9 пунктӧн урчитӧм лоӧмторъяс дырйи гражданскӧй служащӧйлы оланін медалӧм вылӧ (медалӧмсӧ медалӧм вылӧ) рӧскод мынтыссьӧ тайӧ Пӧрадокса 5 пункт серти урчитӧм ыдждаын тайӧ Пӧрадоклӧн 7 пунктса витӧд абзацын индӧм канму органлӧн, мутас органлӧн (эм кӧ сылӧн кыдз юридическӧй кывкутысьлӧн инӧд) помшуӧм подув вылын, кутшӧмӧс примитӧма  гражданскӧй служащӧйӧн шыӧдчӧмсӧ да тайӧ Пӧрадокса 9 пунктын индӧм документъяслысь копияяссӧ сетан лунсянь 10 уджалан лунысь абу сёрӧнджык.
11. Оз кӧ ас кадӧ гражданскӧй служащӧй юӧрт мутас органӧ, кытчӧ гражданскӧй служащӧйӧс индӧма гражданскӧй служба вылӧ, тайӧ Пӧрадокса 9 пунктӧн урчитӧм лоӧмторъяс йылысь, оланін медалӧм вылӧ (медалӧмсӧ медалӧм вылӧ) рӧскод унджык мынтӧм сьӧмыс перйыссьӧ гражданскӧй служащӧйсянь Россия Федерацияса оланпастэчас серти. 
12. Тайӧ Пӧрадокса 7 — 9 пунктъяс серти сетӧм документъяссӧ пасйӧ мутас орган, кытчӧ гражданскӧй служащӧйӧс индӧма гражданскӧй служба вылӧ, налӧн воан лунӧ, мый йылысь гражданскӧй служащӧйлы сетсьӧ гижсьӧг.
Холопова, 9777 пас

